
Мәжілістің жалпы отырысында «Қазақстан халқы Ассамблеясы туралы» Қазақстан Республикасының Заңына өзгерістер мен толықтырулар енгізу туралы» Қазақстан Республикасы Заңының жобасын депутаттар мақұлдады.  

Аталған заң жобасы Елбасы 2017 жылғы 4 қыркүйекте алтыншы сайланған Қазақстан Республикасы Парламентінің үшінші сессиясының ашылуында берген тапсырмаларын орындау мақсатында әзірленгенін атап өту керек. 

Бұл жұмыс Қазақстан Республикасы Президентінің тапсырмаларын іске асыру жөніндегі іс-шаралар жоспарының 2-тармағында белгіленген.

Заң жобасы халықтың бірлігін нығайтуға, қоғамдық келісімнің конституциялық қағидаттарын іске асыруға бағытталған құқықтық, әлеуметтік-экономикалық, саяси, мемлекеттік-басқару шараларының тұтастай жүйелерін құру үшін негіз болып табылатынын қадап айтқымыз келеді.

Заң жобасы қоғамдық келісім мен жалпыұлттық бірлік жөніндегі мемлекеттік саясаттың сапалы және тиімді іске асырылуын қамтамасыз етуге бағытталған.

Осы заң жобасы бойынша баяндама жасағаннан кейін Мәдениет және спорт министрі А.Мұхамедиұлы депутаттардың сұрақтарына жауап берді. 

Қосымша баяндамасында бұл заң жобасы бойынша жұмыс тобының жетекшісі С.Абдрахманов жұмыс тобының отырыстарында талқылау барысында депутаттар елімізде қоғамдық келісім мен жалпыұлттық бірлікті одан әрі нығайтуға ықпал ететін, этномәдени бірлестіктер үшін қолайлы жағдайлар туғызуды, дәстүрлерді, тілдерді, мәдениетті сақтау мен дамытуды көздейтін түзетулер енгізгенін айтты.  

